
ᓱᒻᒪᑦ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᑦᑐᖃᓯᓲᖑᕙ? 

ᐊᑕᐅᓯᑑᙱᑦᑐᑦ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑕᐅᒍᓐᓇᖅᑐᖅ. 
ᐱᕙᓪᓕᐊᓂᖓ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑎᐅᑉ 
ᑐᕌᖓᑎᑕᐅᑐᐃᓐᓇᕈᓐᓇᖏᑦᑐᖅ ᐃᓄᒻᒧᑦ, ᐊᐅᓚᓂᐅᔪᒧᑦ, 
ᓯᕗᓕᕐᓃᙶᖅᑐᒥᓪᓘᓐᓃᑦ. ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑎ 
ᐃᓗᓕᖅᑐᔪᐊᓗᒃ ᐊᑲᐅᙱᒍᑎ ᑐᑭᓯᔭᐅᓂᖅᓴᐅᓲᖑᑦᓱᓂᓗ 
ᑲᓲᒪᓂᖃᕆᐊᖓ ᐊᒥᓱᓄᑦ ᓯᕗᓕᕐᓅᖓᔪᓄᑦ, ᐃᓱᒪᒃᑰᖓᔪᓄᑦ, ᐊᒻᒪᓗ 
ᐃᓅᓯᕐᒨᖓᔪᓄᑦ ᐱᔾᔪᑕᐅᒍᓐᓇᖅᑐᑦ. ᐅᓗᕆᐊᓇᖅᑑᒍᓐᓇᖅᑐᑦ 
ᒪᑯᐊ ᓯᕗᓕᕐᓃᙶᖅᑐᑦ, ᑎᒥᒃᑯᑦ ᐊᑲᕐᕆᔮᙱᓐᓂᖅ, ᐃᒻᒥᓂᒃ 
ᐅᐱᒋᙳᓗᐊᕐᓂᖅ, ᓈᒻᒪᑦᓯᐊᕈᒪᓂᖅ, ᐊᑲᕐᕆᓇᙱᑦᑐᓄᑦ 
ᐃᑉᐱᓐᓂᐊᔭᕐᓄᑦ ᐊᑕᔪᑦ, ᓴᓗᑦᓴᕐᓂᖅ, ᑕᑯᓐᓈᖅᑕᐅᓗᐊᕐᓂᕐᓗ 
ᐅᖁᒪᐃᓐᓂᖓᑎᒍᑦ ᐅᕿᓐᓂᖓᑎᒍᓪᓘᓐᓃᑦ.   

ᓂᕆᖃᑦᑕᕐᓂᕐᒧᑦ ᐊᑲᐅᓈᙱᒍᑏᑦ ᐊᑦᑐᐃᓂᖃᓪᓚᕆᐊᓗᒍᓐᓇᖅᑐᑦ 
ᑎᒥᒃᑯᑦ ᐃᓱᒪᒃᑯᓪᓗ ᖃᓄᐃᓐᓂᐅᔪᓂᒃ ᐊᐅᓚᓂᐅᔪᓂᓪᓗ. 
ᐊᑦᑐᐃᓂᖏᑦ ᑕᑯᑦᓴᐅᓲᑦ ᐃᓕᓐᓂᐊᕕᒻᒥ, ᐃᖅᑲᓇᐃᔭᕐᕕᒻᒥ, 
ᐊᐃᑉᐸᕇᓐᓂᐅᔪᓂᓗ. ᐃᑲᔪᖅᑕᐅᓴᕋᐃᓐᓂᖅᓴᐅᑉᐸᑦ ᐃᓚᒋᔭᐃᑦ, 
ᐊᑲᐅᓯᕕᖃᕐᓂᖅᓴᐅᒍᓐᓇᖅᑐᖅ. ᑭᓯᐊᓂᓕ, ᐱᒻᒪᕆᐅᕗᖅ 
ᐃᓕᑕᖅᓯᒍᓐᓇᕐᓂᖅ ᓂᕆᓂᒃᑯᑦ ᐊᑲᐅᓈᖅᓯᒪᙱᓐᓂᖅ 
ᐱᒻᒪᕆᐊᓗᒻᒥᒃ ᐊᐅᓚᓂᖃᑐᐃᓐᓇᕆᐊᖃᕐᒪᑦ ᐃᓅᓯᖏᓐᓂ, 
ᐃᓚᒋᔭᐃᑦ ᑕᑯᓐᓈᙱᑐᐃᓐᓇᕆᐊᓕᒃ ᐃᕝᕕᑦ ᑕᑯᓐᓈᕈᓯᖓᑎᑐᑦ. 
ᐃᓕᑕᖅᓯᓯᒪᙱᒍᓐᓇᖅᑐᑦ ᐊᓪᓛᑦ ᖃᓄᐃᙱᑦᑐᕆᓗᑎᒃ, 
ᓂᕆᑦᓯᐊᖃᑦᑕᖏᓐᓂᖅ ᐊᑦᑐᐃᓂᖃᓪᓚᕆᒍᓐᓇᖅᑐᖅ ᐃᒻᒥᓂᒃ 
ᑕᑯᓐᓇᕐᓂᖓᓂᒃ ᐃᓱᒪᑦᓴᖅᓯᐅᕈᓐᓇᕐᓂᕐᒥᓪᓗ. ᐃᕝᕕᑦ ᐃᓚᑎᓪᓗ 
ᐊᓯᖏᓐᓂᒃ ᐃᓱᒪᖃᑐᐃᓐᓇᕆᐊᖃᖅᑐᓯ ᖃᓄᖅ ᐊᐅᓚᔾᔭᒋᐊᖅᐸᑕ 
ᐊᑲᐅᓂᖅᐸᐅᒻᒪᖔᖅ. 

ᓄᑕᖅᑲᑦ ᒪᒃᑯᑦᑐᓪᓗ ᐊᒻᒪᓗ ᐃᓐᓇᐃᑦ ᐃᓅᓕᓴᖅᑕᐅᔪᑦ 

ᐊᖓᔪᖅᑳᕆᔭᐅᒍᕕᑦ ᐸᐸᑦᓯᔨᐅᒍᕕᓪᓘᓐᓃᑦ ᓄᑕᕋᕐᒥᒃ ᒪᒃᑯᑦᑐᒥᓪᓘᓐᓃᑦ, 
ᑎᒍᒥᐊᖅᑕᖃᖅᑐᑎᑦ ᑐᕋᐃᓐᓇᖅᑐᒥᓪᓗ ᐃᓚᐅᑎᓐᓂᖃᕆᐊᖃᖅᓱᑎᑦ 
ᐃᓅᓕᓴᐃᓂᕐᒥ. ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑏᑦ ᐊᑦᑐᐃᓂᖃᕈᓐᓇᖅᑐᑦ 
ᐱᕙᓪᓕᐊᓂᖏᓐᓂᒃ. ᐱᔪᓐᓇᐅᑎᖃᖅᑐᑎᑦ ᑎᒍᒥᐊᖅᑕᖃᖅᓱᑎᓪᓗ 
ᐃᑲᔪᖅᑎᑦᓴᖅᓯᐅᕐᓂᕐᒥᒃ ᕿᑐᕐᖓᐃᑦ ᐃᓅᓕᓴᖅᑕᐅᔪᑦᓴᕈᖁᓪᓗᒍ, 
ᓱᓕᔪᖅᓴᖏᒃᑲᓗᐊᖅᐸᑕ ᐃᑲᔪᖅᑕᐅᒋᐊᖃᕆᐊᑦᓴᖅ. ᐃᓚᒋᔭᐅᔪ 
ᐃᓚᐅᑎᓐᓂᖃᖅᑎᓪᓗᒋᑦ ᐃᓅᓕᓴᖅᑕᐅᑎᓪᓗᒋᑦ ᓄᑕᖅᑲᑦ ᒪᒃᑯᑦᑐᓪᓗ 
ᐃᑲᔪᕐᓂᖃᓪᓚᕆᐊᓗᑦᑐᖅ ᑎᓕᐅᕆᒋᐊᓪᓚᒍᑕᐅᑦᓱᓂᓗ − ᖃᐅᔨᓴᕐᓂᐅᓯᒪᔪᑦ 
ᑕᑯᑦᓴᐅᑎᑦᓯᔪᑦ ᐊᓚᒡᒐᐃᑦᑐᒻᒪᕆᒻᒥᒃ ᒪᒥᑉᐸᓪᓕᐊᓂᐅᒍᓐᓇᖅᑐᒥᒃ 
ᐊᑕᖏᖅᑐᒥᓪᓗ ᖃᓄᐃᒍᓐᓃᕐᓗᓂ. ᐃᓪᓗᐊᓂᓕ, ᐃᓐᓇᖅ ᓂᕆᖃᑦᑕᓂᒃᑯᑦ 
ᐊᑲᐅᓈᙱᒍᑎᓕᒃ ᐃᓅᓕᓴᖅᑕᐅᒍᓐᓇᖅᑐᖅ ᑭᓯᐊᓂ ᐱᔪᒪᓂᖃᖅᐸᑦ 
ᓇᒻᒥᓂᖅ. ᐃᓚᒋᔭᐅᒍᕕᑦ ᐃᓐᓇᕐᒧᑦ, ᐃᓚᐅᑎᓪᓚᕆᙱᓂᖅᓴᐅᒐᔭᕋᓗᐊᖅᓱᑎᒃ 
ᐃᓅᓕᓴᖅᑕᐅᓂᖓᓄᑦ ᑲᒪᒋᓂᖅᓴᕆᒐᔭᕋᓗᐊᕐᓗᒍ ᐅᑭᐅᑭᓐᓂᖅᓴᐅᑉᐸᑕ, ᓱᓕ 
ᐊᑑᑎᖃᓪᓚᕆᒍᓐᓇᖅᑐᑎᑦ ᐃᑲᔪᕐᓂᒃᑯᑦ ᒪᒥᓴᓂᖏᓐᓂ. 

ᖃᓄᐃᓕᒋᐊᙱᓂᓐᓂ ᐃᓚᒋᔭᓐᓂᒃ

• ᑐᑭᓯᒪᑦᓯᐊᕋᓱᐊᕆᑦ. ᐃᓕᓐᓂᐊᕈᑎᒋᓗᒋ ᓂᕆᖃᑦᑕᕐᓂᒃᑯᒃ 
ᐊᑲᐅᓈᙱᒍᑕᐅᔪᑦ − ᖃᐅᔨᒪᓕᖅᐸᓪᓕᐊᒍᕕᑦ, 
ᐃᑲᔪᖅᑐᐃᓂᖃᕆᐊᒃᑲᓐᓂᕈᓐᓇᖅᑐᑎᑦ. ᑐᑭᓯᒋᐊᕐᓗᑎᑦ ᖃᓄᖅ 
ᐃᑲᔪᖅᑕᐅᒍᓐᓇᕐᒪᖔᖅ ᐃᓚᒋᔭᐃᑦ ᑐᙵᕕᐅᓗᑎᒃ ᐊᕐᕌᒍᖓ, ᓇᒦᓐᓂᖓ, 
ᑮᓇᐅᔭᑎᒍ ᖃᓄᐃᓕᖓᓂᐅᔪᑦ, ᓇᓗᓇᙱᓯᖅᑐᕈᑕᐅᔪᓪᓗ. ᑕᑯᒋᐊᕆᑦ 
ᐅᕗᖓ www.nedic.ca ᑐᑭᓯᒋᐊᕐᓗᑎᑦ ᐃᑲᔪᖅᑎᑦᓴᓅᖓᔪᓂᓪᓗ. 

• ᐃᖅᑲᐅᒪᒋᑦ ᓇᒻᒥᓃᑦ ᓇᒻᒥᓂᕆᒐᕕᐅᒃ, ᓂᕿᓄᑦ 
ᐊᑲᐅᓈᙱᒍᑎᙱᐅᙱᑦᑐᖅ. ᐊᔾᔨᐅᙱᑦᑑᖏᑦᑐᖅ ᑲᑉᐱᐊᓱᓐᓂᖅ, 
ᓂᙵᑦᓯᒪᓂᖅ, ᐊᑭᕋᖅᑐᕐᓂᖅ, ᕿᓄᐃᓵᕈᓐᓇᖏᓐᓂᒃ, ᓇᓗᓕᖅᓯᒪᓂᕐᓗ 
ᓵᙵᔪᖃᓕᕋᒥ ᐅᑉᐱᕆᔭᐅᔪᓂᒃ ᐱᐅᓯᐅᔪᓂᓪᓗ ᐃᓄᒻᒧᑦ ᓂᕆᖃᑦᑕᓂᒃᑯᑦ 
ᐊᑲᐅᓈᙱᒍᑎᖃᖅᑐᒧᑦ. ᓂᕆᐊᑦᑕᕐᓂᒃᑯᑦ ᐊᑲᐅᓈᙱᒍᑏᑦ 
ᓈᒻᒪᓈᙱᑦᑐᓂᒃ ᓯᖁᑦᑎᕆᓂᕐᒥᓪᓗ ᐃᓱᒪᖃᕋᔪᑦᑐᑦ ᐊᑦᑐᐃᓂᖃᕈᓐᓇᖅᓱᑎᒃ 
ᐃᓄᒻᒥᒃ ᐱᐅᓯᖃᓕᕐᓗᑎᒃ ᐱᐅᓯᕆᓲᕆᙱᑕᒥᓂᒃ. ᓇᒻᒥᓂᕆᔭᖅᐱᑦ 
ᐃᓱᒪᖃᕐᓂᖓ ᐊᓂᒍᐃᒍᓐᓇᕐᓂᕐᒥᒃ − ᓴᙲᓕᖅᐹᓪᓕᑐᐃᓐᓇᕆᐊᓕᒃ. 
ᐃᓕᓐᓄᑦ ᑐᑭᓯᐊᔭᐅᑦᓯᐊᕐᓗᑎᒃ ᐃᑲᔪᖅᑕᐅᒋᐊᖃᑐᐃᓐᓇᕆᐊᓖᑦ 
ᐃᒻᒥᒃᑰᖓᑎᓪᓗᒍ ᑕᐃᓐᓇ ᓂᐱᖓ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑕᐅᔪᖅ 
ᖃᓄᐃᙱᓂᒃᑯᑦ ᑭᐅᔾᔪᑎᖏᑦᑎᒍᑦ ᐱᔪᒪᔭᕆᔭᖏᑦᑎᒍᓪᓗ.     

• ᑐᑭᓯᓯᒪᓗᑎᓪᓗ ᐃᓚᒋᔭᐃᑦ ᑐᙵᓱᑦᑎᑦᓯᙱᑐᐃᓐᓇᕆᐊᓕᒃ 
ᐃᓱᒫᓘᑎᒋᔭᓐᓂᒃ ᖃᓄᐃᓕᒋᐊᙵᓕᕈᕕᐅᒃ, ᓂᙵᑐᐃᓐᓇᕆᐊᓖᑦ 
ᐊᖏᕐᓇᑎᓪᓗ. ᑲᙳᓱᓐᓂᖅ, ᓯᕘᕋᓂᖅ, ᐊᒻᒪᓗ ᓇᓗᓂᖅ 
ᓂᕆᖃᑦᑕᕐᓂᒃᑯᑦ ᐊᑲᐅᓈᙱᑦᑐᓂᒃ ᐊᑑᑎᖃᑦᑕᕐᓂᖅ ᐊᑑᑎᒐᔪᑦᑐᑦ. 
ᖃᐅᔨᒪᓯᓐᓇᕐᓂᐊᖅᐳᑎᑦ ᖃᐅᔨᒪᙱᑐᐃᓐᓇᕆᐊᖃᕆᐊᖏᑦ 
ᐋᓐᓂᐊᓂᕐᒥᓂᒃ. 

• ᐸᕐᓇᓯᒪᒋᑦ. ᐃᒪᐃᑐᐃᓐᓇᕆᐊᖃᕐᒪᑦ, ᐊᑦᑐᐃᓂᖃᖅᓯᒪᒐᓗᐊᖅᑎᓪᓗᒍ 
ᓂᕆᖃᑦᑕᕐᓂᖅ ᐊᑲᐅᓈᙱᑦᑐᒃᑯᑦ, ᐃᓱᒫᓗᓐᓂᕆᔭᐃᓪᓗ, ᓇᒻᒥᓂᕆᔭᐃᑦ 
ᐊᑐᐃᓐᓇᐅᙱᑐᐃᓐᓇᕆᐊᓕᒃ − ᐱᔪᓐᓇᙱᑐᐃᓐᓇᕆᐊᓕᒃ − 
ᓴᒃᑯᐃᒍᓐᓇᙱᑐᐃᓐᓇᕆᐊᓕᒃ ᓂᕆᓂᒃᑯᑦ ᐊᑲᐅᓈᖅᓯᒪᙱᓐᓂᕐᒥᒃ 
ᑕᑯᓐᓈᕐᒪᑕᓕ ᓈᒻᒪᒋᑦᓱᒍ ᑕᐃᒪᐃᓕᖓᒐᓗᐊᖅᑎᓪᓗᒍ. 
ᓴᐱᓕᕆᐊᑐᙱᑦᑐᑎᑦ ᐃᑲᔪᕋᓱᐊᕆᐊᑦᓴᖅ, ᑭᓯᐊᓂ ᖃᓄᐃᓕᒋᐊᕐᓂᕆᔭᐃᑦ 
ᐊᓯᔾᔨᕆᐊᖃᑐᐃᓐᓇᕆᐊᓕᒃ.

ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑎ 
ᐃᓗᓕᖅᑐᔪᐊᓗᒃ ᐊᑲᐅᙱᒍᑎ 
ᑐᑭᓯᔭᐅᓂᖅᓴᐅᓲᖑᑦᓱᓂᓗ 
ᑲᓲᒪᓂᖃᕆᐊᖓ ᐊᒥᓱᓄᑦ 
ᓯᕗᓕᕐᓅᖓᔪᓄᑦ, ᐃᓱᒪᒃᑰᖓᔪᓄᑦ, ᐊᒻᒪᓗ 
ᐃᓅᓯᕐᒨᖓᔪᓄᑦ ᐱᔾᔪᑕᐅᒍᓐᓇᖅᑐᑦ.



ᖃᐅᔨᒪᓕᑕᖅ  ᐃᓚᒌᓐᓄᑦ ᐃᓚᒋᔭᐅᔪᖅ  ᐊᑲᐅᓈᖅᓯᒪᖃᑦᑕᖏᑉᐸᑦ ᓂᕆᖃᑦᑕᕐᓂᖓ  

ᐃᑲᔫᑎᑦᓴᐃᑦ ᖃᓄᐃᓕᒋᐊᕐᓂᕆᔭᓐᓂᒃ ᓇᒻᒥᓂᕆᔭᓐᓂᒃ

ᑐᓴᐅᒪᖃᑦᑕᐅᑎᑦᓯᐊᕐᓂᖅ ᐊᖅᑯᑕᐅᕗᖅ:

• ᓈᒻᒪᓈᕆᐊᕐᓗᒍ ᐱᕕᖃᕐᓂᖅ ᓇᒥᓗ ᐅᖃᖃᑎᖃᕈᓐᓇᕐᓂᖅ, ᓲᕐᓗ 
ᐃᓄᖃᓗᐊᙱᑦᑐᒥᒃ ᐊᑲᕐᕆᓇᖅᑐᒥᓗ, ᓂᕆᓐᓇᐅᑎᓐᓇᒍᓗ.  

• ᓇᓪᓕᒋᔭᐃᑦ ᖃᐅᔨᒪᑎᓪᓗᒍ ᐃᓱᒫᓘᓐᓂᕋᕐᓗᑎᑦ ᐃᓘᓐᓈᒍᑦ 
ᖃᓄᐃᙱᑦᓯᐊᖁᓪᓗᒍ ᐃᑲᔪᕈᒪᓂᕋᕐᓗᒍᓗ. 

• ᐃᓱᒫᓘᑎᑎᑦ ᐅᖃᐅᓯᕆᓂᖅᓴᕆᓗᒋᑦ ᓱᓇᓂᓪᓗ ᑕᑯᓯᒪᒻᒪᖔᖅᐱᑦ, ᓲᕐᓗ 
ᓇᓗᓇᐃᔭᕐᓗᒋᑦ ᐱᐅᓯᕆᔭᖏᑦ, ᐊᑦᑐᐃᓂᕐᓗᑦᓯᒪᓂᖏᓐᓂᓪᓗ ᐱᐅᓯᖏᑦᑕ 
ᐃᓅᓯᖏᓐᓅᖓᔪᓂᒃ, ᓲᕐᓗ ᐋᓐᓂᐊᑦᑕᐃᓕᒪᓂᕐᒥᒃ, ᑲᓲᒪᓂᐅᔪᓂᒃ, 
ᐃᓕᓐᓂᐊᕐᓂᕐᒥᒃ, ᐃᓅᓯᕐᒨᖓᔪᓂᒃ ᐃᖅᑲᓇᐃᔮᓄᓪᓗ. 

• ᐅᖃᐅᓯᕆᑦᑕᐃᓕᒪᓗᒍ ᓇᒻᒥᓂᖅ ᑕᐅᑦᑐᕆᔭᐃᑦ 
ᑕᐅᑐᑦᑕᑐᐊᕆᒐᓱᐊᙱᓪᓗᒍᓗ ᓇᓪᓕᒋᔭᖅᐱᑦ ᑕᐅᑦᑐᖓ. 

• ᐅᖃᓕᒪᓗᑎᑦ ᐱᒃᑯᓇᑦᓯᐊᖅᑐᒃᑯᑦ ᓇᓗᓇᐃᕐᓗᒋᓪᓗ ᓇᓪᓕᒋᔭᖅᐱᑦ 
ᐃᑉᐱᓐᓂᐊᔭᖏᑦ ᐊᑑᑎᔭᖏᓪᓗ, ᒥᑭᓪᓕᑎᕈᑎᒋᑦᑕᐃᓕᓗᒍ 
ᓂᕆᖃᑦᑕᕐᓂᒃᑯᑦ ᐊᑲᐃᓪᓕᐅᕈᑎᖏᑦ. 

• ᕿᓄᐃᓵᕆᑦ. ᓴᐱᓕᑦᑕᐃᓕᒋᑦ ᓇᓪᓕᒋᔭᐃᑦ ᓯᕗᓪᓕᖅᐹᒥ 
ᓂᙵᓐᓂᖃᖅᐸᑦ ᒥᓯᐊᕐᓂᖃᖅᐸᓪᓘᓐᓃᑦ. ᑲᙳᓱᓐᓂᖅᑕᓕᐹᓗᒃ 
ᓂᕆᑦᓯᐊᖃᑦᑕᖏᓐᓂᕐᒨᖓᔪᓂᒃ, ᐊᓯᔾᔨᕐᓂᕐᓗ − ᐊᓪᓛᑦ ᐊᓯᔾᔨᕐᓂᑦᓯᐊᕙᒃ 
− ᐱᕕᖃᕆᐊᓕᒃ. ᑕᒪᓐᓇ ᐊᑲᕐᕆᓇᙱᑦᑐᖅ ᐱᐅᓯᐅᔪᓪᓗ ᐱᔾᔪᑎᖃᖅᑐᑦ 
ᓇᓪᓕᒋᔭᓐᓄᑦ, ᑐᑭᓯᒍᓐᓇᐃᓪᓕᖅᑲᑐᐃᓐᓇᕆᐊᖃᕋᓗᖅᓱᓂ ᓱᓇ 
ᐱᔾᔪᑕᐅᒻᒪᖔᖅ. 

• ᓇᓪᓕᓐᓂᖃᕆᑦ. ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑕᐅᔪᑦ ᐃᓗᓕᖅᑐᔪᒥᒃ 
ᐋᓐᓂᐊᓂᐅᔪᑦ, ᓂᕿᓗ, ᐅᖁᒪᐃᓐᓂᖅ, ᐊᒻᒪᓗ ᑎᒥᐅᑉ ᑕᐅᑦᑐᖏᑦ 
ᓇᓗᓇᐃᕈᑕᐅᔪᑦ ᐊᑦᓱᕈᖅᓯᒪᓂᕐᔪᐊᕐᒥᒃ. ᐃᓕᑕᕆᒐᓱᐊᕐᓗᒍ ᓇᓪᓕᒋᔭᐃᑦ 
ᖃᓄᐃᒍᒪᙱᒃᑲᓗᐊᕐᓂᖓᑦᑕᐅᖅ; ᑭᓯᐊᓂᓕ ᐱᕕᓕᒫᒃᑯᑦ ᐱᓇᓱᐊᕐᒥᔪᖅ 
ᒫᓐᓇᐅᔪᖅ. 

• ᐊᑭᕋᖅᑐᑐᐃᓐᓇᑦᑕᐃᓕᒋᑦ. ᒪᒥᐊᓇᖅᑑᒐᓗᐊᖅ ᑭᓯᐊᓂ ᓂᕆᓂᒃᑯᑦ 
ᐊᑲᐅᓈᖅᓯᒪᙱᑦᑐᑦ ᑕᑯᓐᓇᖅᑕᐹᓘᒐᔪᑦᑐᑦ, ᐃᓄᑑᑎᒋᐊᓪᓚᒍᑕᐅᑦᓱᑎᒃ 
ᒥᑭᓪᓕᑎᖅᓱᑎᓪᓗ ᓇᒻᒥᓂᖅ ᐱᐅᒋᓂᖓᓂᒃ. ᐊᒥᓱᑦ ᐃᓄᐃᑦ 
ᐃᔨᖅᓯᓯᒪᑦᓯᖃᑦᑕᖅᑐᑦ ᐊᑲᐃᓪᓕᐅᕈᑎᒥᓂᒃ ᑕᑯᓐᓈᖅᑕᐅᒍᒪᙱᒧᑦ. 
ᐊᑭᕋᖅᑐᕐᓂᖅᑕᖃᙱᓪᓗᓂ ᐊᒻᒧᑎᙱᓪᓗᒍᓗ ᓇᓪᓕᒋᔭᐃᑦ. ᑕᐃᒫᒃ 
ᐃᑲᔪᕐᓂᖃᕐᓂᐊᖅᑐᖅ ᐊᑲᕐᕆᓂᖅᓴᐅᓗᑎᒃ ᓇᓗᓇᐃᖅᓯᒍᓐᓇᓂᖅᓴᐅᓗᑎᓪᓗ 
ᐊᐅᓚᔾᔭᒋᐊᕈᑎᖃᕐᓗᑎᒃ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑎᓂᒃ. 

ᐃᑲᔫᑎᑦᓴᐃᑦ ᐃᑲᔪᖅᑐᕆᑎᒋᔭᓐᓂᒃ ᓇᒻᒥᓂᕆᔭᓐᓂᒃ

• ᓂᓪᓕᕈᑎᖃᑦᑕᐃᓕᒐᓱᐊᕐᓗᑎᑦ ᐅᖁᒪᐃᓐᓂᕐᒥᒃ ᑕᐅᑦᑐᒥᓪᓘᓐᓃᑦ − 
ᑖᑦᓱᒪ ᐊᓯᖏᑦᑕᓘᓐᓃᑦ. ᓇᓪᓕᒋᔭᐃᑦ ᑎᒥᒥᓂᒃ ᐅᔾᔨᕈᓱᑦᑐᐹᓘᒌᖅᑐᖅ 
ᖃᓄᕐᓗ ᐊᔾᔨᐅᖏᒻᒪᖔᖅ ᐊᓯᒥᓄᑦ. ᑕᒪᒃᑯᐊ ᐅᖃᐅᓯᒐᓚᐃᑦ, 
ᐅᖃᐅᓯᑦᓯᐊᕙᐅᒐᓱᐊᕋᓗᐊᖅᐸᑕ, ᐊᑑᑎᖃᙱᑦᑐᓂᒃ 
ᐃᓱᒪᒍᑕᐅᑐᐃᓐᓇᕆᐊᓖᑦ ᑕᐅᑦᑐᖏᓐᓅᖓᔪᓂᒃ ᑕᑯᓐᓈᕐᓂᖓᓂᓪᓗ 
ᓇᒻᒥᓂᖅ. 

• ᕿᒥᕐᕈᓗᒋᑦᑕᐅᖅ ᓇᒻᒥᓂᖅ ᐱᐅᓯᕆᔭᑎᑦ ᓂᕆᖃᑦᑕᕐᓂᕐᒨᖓᔪᑦ, 
ᐅᖁᒪᐃᓐᓃᑦ, ᐊᖏᓃᑦ, ᖃᓄᐃᑦᑑᓃᓪᓗ. ᓱᓇᓂᒃ ᑐᙵᕕᖃᕈᓐᓇᖅᑭᑦ 
ᖃᓄᕐᓗ ᑐᓴᖅᑕᐅᑎᑉᐱᒋᑦ ᐊᓯᓐᓄᑦ? ᖃᓄᖅ ᑕᒪᒃᑯᐊ ᐃᓕᓐᓂᒃ 
ᐊᑦᑐᐃᓂᖃᖅᑲᑦ? 

• ᐃᓱᒪᑦᓴᖅᓯᐅᕈᑎᖃᕐᓗᑎᑦ ᑲᑦᓱᖓᐃᒍᑕᐅᒍᓐᓇᖅᑐᓂᒃ ᓇᓪᓕᒋᔭᓐᓄᑦ 
ᐃᑲᔪᖅᑕᐅᑎᓪᓗᒍ ᖃᓄᐃᙱᓯᐊᕐᓂᕐᒨᖓᔪᓐᓄᓪᓗ ᐊᑦᑐᐊᓂᖃᖅᑐᓄᑦ 
ᐊᓯᔾᔩᑎᓪᓗᒍ. 

• ᐃᓇᑦᓯᑦᓯᐊᕐᓗᑎᑦ. ᐃᑲᔪᖅᑐᕐᓗᒋᑦ ᐃᒻᒥᓂᒃ ᐅᑉᐱᕆᓂᖏᑦ ᐱᔪᓐᓇᕐᓂᕐᒃᒥᓂᒃ 
ᖃᓄᐃᒍᓐᓃᑦᓯᐊᕐᓂᕐᒧᑦ. 

• ᓇᓗᓇᐃᑦᓯᐊᕐᓗᒋᑦ ᐱᔪᓐᓇᕐᓂᖏᑦ ᐊᑦᑐᐊᓂᖃᙱᑦᑐᑦ ᓂᕿᒧᑦ 
ᑎᒥᒃᑯᓪᓘᓐᓃᑦ ᑕᐅᑦᑐᕆᔭᓐᓄᑦ, ᓲᕐᓗ, ᐃᖅᑲᐃᑎᑉᐸᓪᓗᒋᑦ 
ᓯᓚᑐᒋᐊᖏᑦ, ᐃᔪᕐᓇᕆᐊᖏᑦ, ᐱᔪᓐᓇᑦᓯᐊᕆᐊᖏᑦ, ᐅᖓᑖᓄᑦ 
ᐊᑑᑎᓖᑦ ᓂᕆᖃᑦᑕᕐᓂᒃᑯᑦ ᐊᑲᐅᓈᙱᒍᑏᑦ. ᓇᓗᓇᐃᕐᓗᒍ 
ᓇᓪᓕᐅᓂᖅᓯᐅᖃᑎᒋᓗᒍᓗ ᖃᓄᐃᙱᓯᐊᕐᓂᕐᒧᑦ ᐊᓯᔾᔨᕆᐊᕈᑎᖏᓐᓄᑦ 
ᐃᓱᒻᒪᓯᒃᑯᑦ ᐱᓯᐅᒃᑯᓪᓗ.   

• ᑲᓲᒪᓂᕆᔭᐃᑦ ᓇᓪᓕᒋᔭᓐᓄᑦ ᖃᓄᐃᙱᓯᐊᖅᑐᒃᑰᖅᑎᒍᒃ − 
ᐱᙳᐊᖅᐸᓪᓗᑎᒃ, ᐃᔪᕿᑕᑉᐸᓪᓗᑎᒃ, ᐱᕈᖃᑎᒌᓪᓗᑎᓪᓗ 
ᑭᓪᓕᖃᕆᐊᓕᓐᓂᒃ ᑭᓪᓕᓕᐅᕐᓗᓯ ᐊᑦᑐᐊᔪᓂᒃ ᓂᕆᖃᑦᑕᓂᒃᑯᑦ 
ᐊᑲᐅᓈᖅᓯᒪᙱᑦᑐᓄᑦ.

ᐃᒻᒥᓂᒃ ᐃᑉᐱᒋᑦᓯᐊᕆᑦ

ᑕᒪᓐᓇ ᐊᑯᓂᒨᖓᔪᖅ ᐊᑦᓱᕈᕐᓇᖅᑐᒃᑯᓪᓗ ᐊᐅᓚᓂᐅᒋᐊᖃᖅᓱᓂᓗ 
ᒪᒥᓴᓂᐊᕈᓂ. ᑕᐃᒫᒃ ᓇᓪᓕᒋᔭᐃᑦ ᐃᑲᔪᖅᑕᐅᒋᐊᖃᕐᒪᓴᑦ; 
ᐃᑲᔪᖅᑐᖅᑕᐅᒋᐊᖃᑐᐃᓐᓇᕆᐊᖃᖅᑐᑎᑦ ᐃᖏᕐᕋᓂᓐᓂ. 
ᐃᑲᔪᖅᑕᐅᒍᒪᒍᕕᑦ ᖃᓄᐃᓕᑦᑕᐃᓕᙱᑦᑐᑎᑦ ᐃᓚᓕᒫᑎᓪᓘᓐᓃᑦ. ᐃᒻᒥᓂᒃ 
ᐃᑉᐱᒋᑦᓯᐊᕆᐅᖅᓴᒋᑦ. ᐅᔾᔨᕈᓱᓪᓗᑎᑦ ᓇᓪᓕᒋᔭᐃᑦ ᒪᒥᑎᒍᓐᓇᖏᑦᑕᐃᑦ − 
ᐃᑲᔪᕈᓐᓇᑐᐃᓐᓇᖅᑕᐃᑦ ᒪᒥᓴᓂᖓᒍᑦ. ᐃᓱᒪᓕᕆᔨᕈᕋᓱᐊᑦᑕᐃᓖᑦ. 

ᐃᑲᔫᑎᑦᓴᑲᓐᓃᑦ

ᐃᓄᑑᙱᑦᑐᑎᑦ, ᑐᑭᓯᒋᐊᕐᕕᑦᓴᖅ ᐃᑲᔪᖅᑎᓂᒃ, ᐅᕗᖓ NEDIC.

200 Elizabeth St., ES 7-421   ᑐᕌᓐᑐ, ᐋᓐᑎᐅᕆᐅ M5G 2C4   
ᑲᓇᑕ  

ᐅᖄᓚᐅᑖ:  416-340-4156  
ᐊᑭᖃᙱᑦᑐᖅ:  1-866-NEDIC-20  

ᖃᕆᑕᐅᔭᒃᑯᑦ: nedic@uhn.ca  
ᐃᑭᐊᖅᑭᕕᒃ ᐅᖃᖃᑎᒌᕝᕕᓪᓗ:  
www.nedic.ca  

   thenedic 

   @the_nedic

   @thenedic 

   @theNEDIC

NEDIC ᓱᖏᖅᑑᑎᖃᓪᓚᕆᑦᑐᖅ ᐊᐃᑦᑑᑕᐅᔪᓂᒃ 
ᑮᓇᐅᔭᓕᐅᕋᓱᐊᕈᑕᐅᒍᓐᓇᖅᑐᓂᓪᓗ ᐃᑲᔫᑎᑦᓴᓂᒃ 
ᐊᐅᓚᑕᑦᑎᓐᓄᑦ. ᑕᑯᓂᐊᕆᑦ nedic.ca/donate 
ᐊᐃᑦᑐᐃᒍᒪᒍᕕᑦ.  

ᑎᑎᕋᖅᑕᐅᓯᒪᓂᖓᑕ ᓈᓴᐅᑎᖓ 12386 4068 RR 0001  

ᑲᓇᑕᒥ ᓂᕆᖃᑦᑕᕐᓂᒃᑯᑦ ᐊᑲᐅᓈᖅᓯᒪᙱᑦᑐᓄᑦ ᑐᑭᓯᒋᐊᕐᕕᒃ

